


ԷՏՄԻԱԾԻՆ

ԱՄԵՆԱՅՆ ՀԱՅՈՑ ԿԱԹՈՂԻԿՈՍՆ ԸՆԴՈՒՆԵՑ 
ԼԻԲԱՆԱՆԻ ՆԱԽԱԳԱՀԻՆ

Դեկտեմբերի 10-ին, Մ այր Աթոռ Ս. Էջմիածնում, Ն.Ս .Օ.Տ.Տ. Գարեգին Բ. Ծայրագույն 

Պատրիարք եւ Ամենայն Հա յոց Կաթողիկոսն րնդունեց Լիբանանի Հանրապետության նա­

խագահ Միշել Սլեյմանին' ուղեկցությամբ Հ Հ  Արտաքին գործերի նախարար Էդվարդ Նալ- 

բանդյանի:

Վեհափառ Հայրապետր ողջունեց Լիբանանի նախագահի այցր Հայաստանյայց Առա­

քելական Սուրբ Եկեղեցու հոգեւոր կենտրոն' անդրադառնալով Մ այր Աթոռ Ս. Էջմիածնի 

հիմնադրման պատմությանր եւ առաքելությանր հայ ժողովրդի կյանքում: «Մ եր ազգային 

եւ եկեղեցական պատմությունր հարուստ է մեր երկու ժողովուրդների բարեկամության վե­

րաբերյալ վկայություններով: Եւ ուրախ ենք, որ այսօր հարաբերություններր Հայաստանի 

եւ Լիբանանի միջեւ դարավոր ա յդ բարեկամության ոգուն համահունչ են զարգանում, վերա­

կանգնվում են փոխայցելություններր», - ասաց Ամենայն Հա յոց Կաթողիկոսր' րնդգծելով, 

որ Լիբանանր առանձնահատուկ տեղ է գրավում հայ ժողովրդի հոգում:

Իր խոսքում Նորին Սրբությունն ի դեմս Լիբանանի նախագահի շնորհակալություն 

հայտնեց Լիբանանի իշխանություններին եւ ժողովրդին հայոց մեծ ողբերգությունր' Ցեղաս- 

պանությունր ճանաչելու եւ դատարպարտելու համար, ինչպես նաեւ Լեռնային Ղարաբաղի 

խնդրի խաղաղ կարգավորման գործրնթացին ցուցաբերվող զորակցության համար:

Իր հերթին Լիբանանի նախագահր շնորհակալություն հայտնեց ջերմ րնդունելութ- 

յա ն համար, ապա գնահատանքով անդրադարձավ հայերի պատմական ներկայությանր 

Լիբանանում եւ կարեւոր ծառայությանր երկրի քաղաքական, տնտեսական եւ մշակութա­

յին կյանքում: Պարոն Միշել Սլեյմանր հույս հայտնեց, որ Նորին Սրբությունն առաջիկային 

կայցելի Լիբանան:
Հանդիպմանր նաեւ անդրադարձ կատարվեց Հա յ Եկեղեցու միջեկեղեցական եւ միջկ- 

րոնական հարաբերություններին: Վերջում Ամենայն Հա յոց Կաթողիկոսր մաղթեց, որ Աստ­

ված օրհնի եւ հարատեւ զորացնի բարեկամությունր երկու ժողովուրդների:

Այնուհետեւ Նորին Սրբությունր նախագահին առաջնորդեց Մայր Տաճար եւՄ ա յր Տա ­

ճարի թանգարան:

ՄԱՅՐ ԱԹՈՈ ՍՈՒՐԲ ԷՏՄԻԱԾՆԻ 
ՏԵՂԵԿԱՏՎԱԿԱՆ ՀԱՄԱԿԱՐԳ




